
Հայաստանի Հանրապետության կենտրոնական բանկի խորհրդի 2008 թվականի
հուլիսի 1-ի թիվ 194-Ն որոշման մեջ փոփոխություն կատարելու մասին

           Հրապարակման ամսաթիվ՝ 01.02.2017

Նպատակ ունենալով օպտիմալացնել  Հայաստանի Հանրապետության տարածքում
գործող  վարկային  կազմակերպությունների  հրդեհի  ազդարարման  ինքնաշխատ
համակարգերի  նկատմամբ  կիրառվող  պահանջները,
հիմք  ընդունելով  «Հայաստանի Հանրապետության  կենտրոնական բանկի  մասին»
Հայաստանի Հանրապետության օրենքի 20-րդ հոդվածի ե) ենթակետը, «Վարկային
կազմակերպությունների  մասին»  Հայաստանի  Հանրապետության  օրենքի  5-րդ
հոդվածի  2-րդ  մասի  բ)  կետը  և  7-րդ  հոդվածի  2-րդ  մասը,
ղեկավարվելով  «Իրավական  ակտերի  մասին»  Հայաստանի  Հանրապետության
օրենքի  16-րդ  հոդվածով  և  70-րդ  հոդվածի  1-ին  մասով`  Հայաստանի
Հանրապետության  կենտրոնական  բանկի  խորհուրդը

Ո ր ո շ ո ւ մ է .

1. Հայաստանի Հանրապետության կենտրոնական բանկի խորհրդի 2008 թվականի
հուլիսի  1-ի  ««Վարկային  կազմակերպության  գործունեության  ոլորտում
լիցենզավորման,  գրանցման,  համաձայնության  և  թույլտվության  տրամադրման,
մասնագիտական համապատասխանության ստուգման և որակավորման կարգերը»



կանոնակարգ  13-ը  հաստատելու  մասին»  թիվ  194-Ն  որոշմամբ  հաստատված
«Վարկային  կազմակերպության  գործունեության  ոլորտում  լիցենզավորման,
գրանցման,  համաձայնության  և  թույլտվության  տրամադրման,  մասնագիտական
համապատասխանության ստուգման և որակավորման կարգերը» կանոնակարգ 13-ի
159-րդ կետի 2-րդ ենթակետը շարադրել հետևյալ խմբագրությամբ.
«2) Հրդեհի ազդարարման ինքնաշխատ և անվտանգության ահազանգման շուրջօրյա
գործուն համակարգ, որի էլեկտրասնուցումը կատարվում է տարբեր աղբյուրներից,
որոնցից  մեկը  կարող է  լինել  տեղային  (լոկալ):  Ընդ  որում,  հրդեհի  ազդարարման
ինքնաշխատ  շուրջօրյա  համակարգը  պետք  է  տեղադրված  լինի  վարկային
կազմակերպության ամբողջ տարածքում և վարկային կազմակերպության գլխամասի
համար միացված լինի Հայաստանի Հանրապետության արտակարգ իրավիճակների
նախարարության  Ճգնաժամային  կառավարման  կենտրոնի  «911»  ծառայությանը:
Վարկային կազմակերպության գլխամասի և մասնաճյուղերի տարածքում  պետք է
տեղադրված  լինեն  պիտանելիության  ժամկետում  գտնվող  կրակմարիչներ  ըստ
տարածքի մակերեսի: Անվտանգության ահազանգման շուրջօրյա համակարգը պետք
է  տեղադրված  լինի  առնվազն  բոլոր  արտաքին  դռներին  և  պատուհաններին  և
միացված լինի ոստիկանության կամ արտոնագրված պահակախմբի համակարգին`
հիմնավորված  համապատասխան  փաստաթղթերով:  Եթե  վարկային
կազմակերպությունը կամ վարկային կազմակերպության մասնաճյուղերը գտնվում են
ներքին  շուրջօրյա  պահակային  (անվտանգության)  ծառայություն  կամ
անվտանգության  ահազանգման  շուրջօրյա  համակարգ  ունեցող  տարածքներում,
ապա  վարկային  կազմակերպության  կամ  վարկային  կազմակերպության
մասնաճյուղի  տարածքի  անվտանգության  ահազանգման  շուրջօրյա  համակարգը
պետք է միացված լինի շուրջօրյա պահակային (անվտանգության) ծառայությանը կամ
անվտանգության  ահազանգման  շուրջօրյա  համակարգին`  հիմնավորված
համապատասխան  փաստաթղթերով:»:
2. Սույն որոշումն ուժի մեջ է մտնում պաշտոնական հրապարակման օրվան հաջորդող
տասներորդ օրը:

 

Հայաստանի Հանրապետության

